
Oddagrein

Tað er helst ikki nógvu 
kára-nøvnini í Sjálvstýris
flokkinum, sum eru orsøkin 
til stríðið millum kárarnar, 
sum alment »breyt út« í gjár, 
tá Kári P. Højgaard sendi fjøl
miðlunum skriv, har hann 
boðaði frá, at hann tók ikki 
undir við vinnupolitisku 
stevnuni hjá hinum kára
num.

– Eg havi umboðað Sjálv
stýrisflokkin í Løgtinginum 
síðan februar 2001. Sum um
boð floksins í Vinnunevndini 
og framsøgumaður í vinnu
málum hetta valskeiðið, fari 
eg ikki framhaldandi at góð
taka útsagnir og fráboðan
ir á vinnupolitiska øk
inum, ið ganga móti 
míni sannføring ella 
tí leið, flokkurin fyrr 
hevur hildið. Øll hesi 
ár, havi eg kent stuð
ul og viður
kenning frá 
sjálvstýri
sfólki fyri 
arbeiði á 
tingi, segði 
Kári P. Høj
gaard við 
b e i n l e i ð i s 
tilsiping til 
Kára á Rógvi.

Men Kári 
á Rógvi setti 
kortini beinan

vegin Kára P. Højgaard upp á 
pláss: 

– Gongur Kári P. Højgaard 
ímóti vinnupolitisku kósini 
hjá Sjálvstýrisflokkinum, so 
kann hann ikki vera vinnu
politiskur framsøgumaður 
hjá flokkinum longur, segði 
hann við Rás2 í gjár.

Tá ein heil tingmanning 
soleiðis liggur í opnum stríði, 
so boðar tað ikki frá góðum. 
Tað er einki dulsmál, at Kári 
P. Højgaard varð kroystur frá 
sum formaður í fjør, tá Kári á 
Rógvi stillaði upp ímóti hon
um. Kári P. Højgaard valdi tó 
at leggja frá sær sjálvur – týð

uliga kroystur.
Slíkt stríð var 

eisini í Sjálvstýr
isflokkinum fyri 
sløkum tíggju ár
um síðani, tá táver

andi frontfigurarnir 

hjá flokkinum, Helena 
Dam á Neystabø og Sámal 
Petur í Grund lógu í opnum 
stríði. Tað endaði kortini 
við, at Helena rýmdi og 
fór upp í tingbólkin hjá 
Javnaðarflokkinum, meðan 
Sámal Petur í Grund fekk 
ein lemjandi avsmurning frá 
veljarunum. 

Kári P. Højgaard bleiv tá 
høvuðsmaður � og einasti 
tingmaður floksins, til hann 
nú fekk Kára á Rógvi afturat 
sær á seinasta vali.

Spennandi verður at 
síggja, hvussu hesin kára

leikur fer...

Eins og ein formaður í Føroya Lærar
afelag segði fyri nøkrum árum síðani, 
tá tosað varð um fakfelagssamstarv, 
so hevur felagið hjá sjúkrarøktarfrøð
ingum fingið sær stevnuna, at »ein og 
hvør er sær sjálvum næstur«.

Sjúkrarøktarfrøðingarnir hava 
ikki tíð at fáast við fakfelagsviður
skifti hjá hinum fakfeløgunum. Teir 
kunnu ikki viðgera viðurskifti hjá 
onkrari skrivstovukvinnu á almenn
um stovni, onkrari hissini vaskikonu 
á Landssjúkrahúsinum ella hjá onkr
um pedagogi. 

Forkvinnan í felagnum segði við 
útvarpið, at teir hava ikki orku til at 
fáast við annað enn teirra egnu við
urskifti. Tað er tað, sum tænir teirra 
felag best. Sjúkrarøktarfrøðingar 

standa betur við at fara sjálvir, tí teir 
hava so serlig krøv, eru ein so serligur 
fakbólkur við so serligum krøvum 
og við so serliga stórari ábyrgd dag 
og nátt. Tí skal felagið hjá Føroysk
um Sjúkrarøktarfrøðingum umboða 
sjúkrarøktarfrøðingar og bara sjúkr
arøktarfrøðingar.

Tá hugt verður í avtaluna, sum 
hesi fimm feløgini gjørdu 21. januar 
í fjør, so virkar avgerðin hjá sjúkra
røktarfrøðingum beinleiðis marg
háttlig, tí tá boðaðu feløgini so há
bærsliga frá, at endamálið var 

...at sýna samhaldsfesti í verki og 
orðum, at hava samskifti um og við­
gera viðkomandi samfelagslig við­
urskifti og at røkja og røkka felags 
áhugamálum.

Hetta eru nátúrlig viðurskifti hjá 
fakfeløgunum at standa saman um. 
Hetta er ikki annað enn tað, sum lim
ir felagsins hava krav uppá.

Eisini søgdu feløgini tá, at
...við felags samstarvi hava vit 

størri styrki sum fakfelagsbólkur, 
størri ávirkan á arbeiðsgevarar og 
myndugleikar, størri fakpolitisk­
ar menningarmøguleikar fyri limir, 
nevnd og álitisfólk, betri tíð og møgu­
leikar at arbeiða við fakfelagspolit­
iskum viðurskiftum og betri møgu­
leikar at gagnnýta fíggjarligu og 
menniskjasligu orkuna í feløgunum.

Men veruleikin hjá sjúkrarøktar
frøðingunum er eftir øllum at døma 
ein heilt annar í dag. Teir hava ikki tíð 
til alt hetta fjasið, tí teir skulu røkja 

síni egnu áhugamál. Samhaldsfesti í 
verki og orðum, skipað í felagsskapi, 
tað hava sjúkrarøktarfrøðingar ikki 

tíð til.
Eitt løgið fakfelag, sum tykist 

byrgja seg inni í egnum kongaríki. 
Tað er ein veruleiki, at samhaldsfesti 
ikki júst er tað, sum hevur eyðkent 
føroysku fakfelagsrørsluna. Hóast 
tað nú tyktist lýsa í eystri fyri einum 
breiðum og dyggum fakfelagssam
starvi, so er sundurlyndi framvegis 
ov stórt, og tað er eitt risastórt – og 
ikki sørt tápuligt – bakkast fyri før
oysku fakfelagsrørsluna, tí »einhvør 
er IKKI sær sjálvum næstur« í fakfel
agshøpi.

Fakfelagsstríð er ikki bara 
um at nøra um egnan búk

Hóast gomlu partaeigar
arnir í P/F Dimmalætting 
mistu einar 30 milliónir, 
tá teir mistu Dimmalætt
ing, og íløgufelagið Løkir 
tók yvir, so hevur Dimm
alætting kortini bjargað 
roknskapinum hjá dóttir
felagnum hjá P/F Løkjum, 
sum eitur P/F Nema, ið er 
tað felagið, sum hevur selt 
blaðpartin av Dimmalætt
ing til núverandi eigaran.

Nema-samtakið, sum er 
m. a. gamla Com-Data, Far
odane og Sendistovan, hev
ur koyrt í tungum sjógvi 
seinastu árini. Roknskap
arárini 2008 og 2009 hevur 
felagið havt eitt samlað 
undirskot upp á umleið 27 
milliónir krónur.

Men seiansti roknskap
urin hjá Nema sær penari 
út, tí hallið er »einans« 2,8 
milliónir. Men tað er ikki 

tí, at raksturin er so nógv 
bøttur. Felagið hevur fíggj
arligar inntøkur upp á góð
ar sjey milliónir krónur. Av 
hesum er yvirskotið frá 
P/F 2 (sum er gamla felagið 
Dimmalætting) umleið átta 
milliónir krónur. Hetta fel
agið hevur í 2010 selt blað
partin – tað sum nú eitur 
Sp/F Dimmalætting og 
ognarpartin, sum Dimma
lætting hevði í Føroyaprent, 
sum var 50 prosent. Hesar 
báðar sølur og eitt minni 
undirskot í Prentmiðstøð
ini, hava givið Nema eitt 
íkast upp á umleið átta mill
iónir krónur.

So tað var ein góð íløga, 
sum íløgufelagið Løkir 
gjørdi í Dimmalætting, hó
ast gomlu partaeigararnir 
í Dimmalætting mistu alt, 
sum teir áttu í felagnum, 
umleið 30 milliónir krónur.

Samhaldsleyst fakfelag

Kárastríð hóttir Gamla Sjálvstýri

50 tímar 
á dagstovni 
ókey?
Páll á Reynatúgvu
kjak á síðu 14

Tobbi 
út á svalan
Bill Justinussen
kjak á síðu 15

Eirikur Lindenskov
eirikur@sosialurin.fo

Dimmal bjargaði Nema

So samdir tykstust teir, tá Kári P. Højgaard gav Kára á Rógvi 
formanssessin. Nú hótti ein vinnuplitisk ósemja


